
KUFIRI POLITIK DHE IDEOLOGJIK - DISKURS MBI
FRYMEZIMET POLITIKE TE VITEVE TE °70 TE
SHEKULLIT XX TE SHQIPTARET NE KOSOVE

Abstrakt:

Ky artikull shqyrton ményrén se si kufiri Kosové-Shqipéri artikulohet né
dokumentet shqiptare té viteve '70 si ndarje politike, aférsi kulturore dhe
marrédhénie e kontrolluar. Duke u mbéshtetur né plane bashképunimi,
raporte diplomatike dhe materiale mbi vizitat e delegacioneve shqiptare
né Kosové, artikulli nuk synon té rindértojé pérvojén e pérditshme
té kufirit, por té analizojé gjuhén pérmes sé cilés kjo marrédhénie
béhej e pranueshme politikisht. Vémendja pérgendrohet te formula
si “bashképunim”, “reciprocitet”, “kuadér jugosllav” dhe “kulturé
e pérbashkét”, té cilat déshmojné se aférsia ndérmjet Kosovés dhe
Shqipérisé nuk mohohej, por duhej té ndérmjetésohej. Teoria e Thomas
Nail mbi kufirin si proces pérdoret si mjet leximi pér té kuptuar kété
qarkullim té kontrolluar, ndérsa analiza mbetet e pérqendruar te
diskursi arkivor. Artikulli argumenton se kufiri Kosové-Shqipéri né
vitet 70 prodhonte jo vetém ndarje, por edhe njé gjuhé té posagme pér
artikulimin e aférsisé shqiptare brenda kufizimeve politike jugosllave.

Fjalét ky¢: Kufiri Kosové-Shqipéri, bashképunim kulturor, Thomas
Nail, kufiri si proces.

Hyrje

Né vitet *70, kufiri ndérmjet Kosovés dhe Shqipérisé ishte njé nga
nyjet mé t€ ndjeshme t€ marrédhénieve shqiptaro-jugosllave. Ai ndante
dy shtete socialiste, por edhe dy ményra té ndryshme t€ t€ menduarit
pér socializmin, kombin dhe rolin e kulturés né politiké. Pér shqiptarét
e Kosovés, Shqipéria ishte njékohésisht hapésiré e largét dhe e afért:
e largét pér shkak té kufizimeve politike, e afért pér shkak t€ gjuhés,

historisé dhe pérfytyrimit kombétar. Pér Jugosllaviné, kjo aférsi ishte
burim shqetésimi. P& Shqipérin€, ajo pérbénte njé mundési pér té
ruajtur lidhjen me shqiptarét jashté kufirit shtetéror.

Ky artikull e trajton kufirin Kosové-Shqipéri si proces ideologjik
dhe kulturor, jo vetém si ndarje territoriale. Dokumentet arkivore
té¢ viteve 1971-1977 tregojné se kufiri nuk funksiononte si mur i
pakalueshém. Pérkundrazi, pérmes tij qarkullonin delegacione, libra,
programe televizive, grupe artistike, studenté, lajme dhe formula
diplomatike. Megjithaté, ky qarkullim ishte i kontrolluar. Cdo afrim
duhej té€ pérkthehej né gjuhé t€ pranueshme politike: “bashképunim”,
“reciprocitet”, “kuadér jugosllav”, “interes kulturor”.

Pikérisht kétu géndron problemi kryesor 1 késaj trajtese: si mund té
lexohet nj€ kufi qé nuk shfaqet as si i mbyllur plotésisht, as si realisht
1 hapur? Pér t’tu pérgjigjur késaj pyetjeje, artikulli pérdor qasjen e
Thomas Nail, i cili e koncepton kufirin si proces 1€vizjeje, si regjim qé
organizon qarkullimin dhe jo vetém si vijé q€ ndan hapésira. Né kété
kuptim, kufiri Kosové-Shqipéri mund té shihet si regjim i aférsis¢ sé
kontrolluar. Ai nuk e shuante lidhjen ndérmjet Kosovés dhe Shqipérisé,
por pércaktonte format né té cilat kjo lidhje mund té shfaqe;.

Kufiri si gjuhé politike ndérmjet dy socializmave

Pér kété trajtesé, teoria e kufirit shérben si mjet ndihmés dhe jo si
objekt mé vete. Pika e nisjes nuk éshté njé debat i gjeré mbi kufijté, por
ményra se si kufiri Kosové-Shqipéri shfaget né dokumentet shqiptare té
viteve *70. Megjithaté, qasja e Thomas Nail €shté e dobishme sepse e
zhvendos vémendjen nga kufiri si vij€ territoriale te kufiri si proces qé
rregullon garkullimin.! N& kété rast, kufiri nuk kuptohet vetém pérmes
asaj q€ ndalon, por edhe pérmes asaj qé€ lejon té kaloj€, n€ ¢faré forme
dhe nén ¢faré kushtesh.?

Kjo éshté pikérisht ajo q€ shihet né dokumentet e pérdorura kétu.
Marrédhéniet ndérmjet Kosovés dhe Shqipérisé nuk paraqiten si
shképutje e ploté. Pérkundrazi, né to qarkullojné delegacione, libra,

! Thomas Nail, Theory of the Border (Oxford: Oxford University Press, 2016), 2-4.
2 Nail, Theory of the Border, 21-24.

programe televizive, grupe artistike, studenté dhe lajme.* Por ky
qarkullim ésht€ 1 rregulluar nga njé gjuhé e kujdesshme politike. Cdo
afrim duhet t€ marré emrin e “bashképunimit”, t€ “reciprocitetit” ose té
“kuadrit jugosllav”.* Prandaj, né kété artikull kufiri trajtohet mé shumé
si gjuhé politike sesa si objekt gjeografik.

Kjo gjuhé béhet mé e kuptueshme kur vendoset brenda pérplasjes sé
dy projekteve socialiste. Kosova e viteve *70 ndodhej né njé pozité
té vecanté. Pas ndryshimeve kushtetuese té vitit 1974, autonomia e
saj brenda Jugosllavisé u zgjerua, duke krijuar hapésiré mé t&€ madhe
pér zhvillim institucional, arsimor dhe kulturor shqiptar. Megjithat¢,
lidhjet me Shqipériné mbetén té€ ndjeshme. Aférsia kulturore nuk mund
té pérkthehej lirshém né aférsi politike. Cdo kontakt me Shqipériné
zhvillohej nén mbikéqyrjen e njé sistemi q€ kérkonte t€ ruante
baraspeshén federale dhe t€ shmangte ¢do shfagje t€ nacionalizmit
shqiptar.

N¢ anén tjetér, Shqipéria e viteve *70 e shihte veten si mbajtése t&
njé modeli t& pastér ideologjik. Regjimi shqiptar e paraqiste veten si
kundérvénie ndaj revizionizmit jugosllav dhe si mbrojtés 1 nj€ socializmi
marksist-leninist t€ pakompromis. Né kété kuptim, marrédhéniet
me Kosovén kishin gjithnjé mé shumé sesa karakter kulturor, sepse
ato mbartnin njé ngarkesé ideologjike té€ pashmangshme, edhe kur
shpreheshin pérmes gjuhés s€ arsimit, kulturés dhe shkémbimit
institucional.

Kjo shihet qarté né planin e Ministris€¢ s€¢ Arsimit dhe Kulturés pér
vitin 1977. Plani parashihte shkémbime arsimore, vizita studentésh,
pritje grupesh artistike, dérgim tekstesh, bashk&épunim me institucione
kulturore dhe kontakte té vazhdueshme me Kosovén, Magedoniné dhe
Malin e Zi.

3 Arkivi i Ministrisé sé Arsimit dhe Kulturé€s sé Shqipérisé (mé tej AMAK), “Plani i
Ministrisé sé Arsimit dhe t&€ Kulturés né drejtim té Kosovés, Maqedonisé dhe Malit té
Zi pér vitin 1977,” 27 dhjetor 1976, Dosja nr. 663, 1-5.

* Arkivi i Ministrisé s€ Punéve té Jashtme té Shqipérisé (mé tej AMPIJ), “Informacion
mbi géndrimin e delegacionit t&¢ Radio-Televizionit Shqiptar né Kosové,” 7 dhjetor
1977, Dosja nr. 663, 1-2.

5> AMAK, “Plani i Ministrisé sé Arsimit dhe té€ Kulturés né drejtim té Kosovés, Mage-
donisé dhe Malit t& Zi pér vitin 1977,” 27 dhjetor 1976, Dosja nr. 663, 1-5.

Né dukje, kéto ishin aktivitete kulturore. Por né kontekstin e
marrédhénieve shqiptaro-jugosllave, ato pérbénin edhe pérpjekje pér té
ruajtur njé hapésiré t€ pérbashkét shqiptare pértej kufirit shtetéror.

Prandaj, kufiri Kosové-Shqipéri duhet kuptuar si hapésiré e
ndérmjetme, i cili nuk e zhdukte lidhjen kulturore, por e kushtézonte
até. Kété e bénte duke mos e ndérpreré komunikimin, por veprimi i
té komunikuarit merrte forma té caktuara. Kjo qasje, gjithsesi, nuk e
shfuqizonte pérfytyrimin e pérbashkét shqiptar, por e vendoste brenda
nj€ gjuhe t&€ kujdesshme dhe t€ ndérmjetésuar.

N¢é kété lexim, Balibar dhe Paasi shérbejné si pika mbéshtetése:
kufiri nuk ndodhet vetém né vijén shtetérore, por edhe né€ institucionet,
praktikat dhe ményrat e emértimit.® Megjithaté, analiza mbetet e lidhur
me dokumentet. Ajo pyet se si flitet pér kufirin, si flitet pér Shqipériné,
cfar€ lejohet t€ thuhet pér aférsiné kulturore dhe ku fillon vetépérmbajtja
politike. Edhe formula ¢ Mezzadra-s dhe Neilson-it pér “kufirin si
metodé” mund té pérdoret kétu vetém né kété kuptim té kufizuar: kufiri
nuk &shté tema abstrakte e artikullit, por ményra pér t€ lexuar gjuhén
institucionale g€ prodhon aférsiné dhe distancén njékohésisht.’

Burimet dhe ményra e leximit

Materiali kryesor i1 kétij artikulli mbéshtetet né dokumente té
Dosjes nr. 663, qé pérfshin plane bashképunimi, informacione politike
dhe raporte mbi vizita t& delegacioneve shqiptare né¢ Kosové. Kéto
dokumente nuk lexohen kétu si déshmi t€ drejtpérdrejta t&€ pérvojés
sé pérditshme té€ shqiptaréve t€ Kosovés, as si pasqyrim i ploté i
marrédhénieve shoqérore ndérmjet Kosovés dhe Shqipérisé. Ato
lexohen, para sé gjithash, si tekste institucionale qé tregojné ményrén
se si kjo marrédhénie artikulohej, filtrohej dhe pérkthehej né gjuhén e
pranueshme politike t€ kohés.

¢ Etienne Balibar, “What Is a Border?,” né Politics and the Other Scene, trans. Chris-
tine Jones, James Swenson, and Chris Turner (London: Verso, 2002), 75-86; Anssi
Paasi, “The Institutionalization of Regions: A Theoretical Framework for Understand-
ing the Emergence of Regions and the Constitution of Regional Identity,” Fennia 164,
no. 1 (1986): 105-46.

7 Sandro Mezzadra dhe Brett Neilson, Border as Method, or, the Multiplication of
Labor (Durham, NC: Duke University Press, 2013), 14-18.

Prandaj, trajtesa €shté mé tepér diskursive sesa rindértim i pérvojés
sé jetuar. Ajo nuk synon t€ hyjé nga brenda n€ pérditshmériné e kufirit,
por t€ analizojé gjuhén pérmes sé cilés kufiri béhet i mendueshém né
dokumentet zyrtare: si “bashképunim”, si “reciprocitet”, si “kuadér
jugosllav”, si “kulturé e pérbashkét” dhe si aférsi q€ duhej rregulluar.®
Mé tepér sesa formulime burokratike, kjo parlancé tregon kufijté e asaj
q€ mund té thuhej publikisht dhe ményrén se si aférsia kombétare duhej
té pérkthehej né kategori té€ padémshme politike.’

Teoria e kufirit pérdoret kétu n€ funksion té kétij leximi diskursiv.
Thomas Nail ndihmon pér t€ konceptuar kufirin jo si vijé t€ palévizshme,
por si proces qé€ rregullon qarkullimin e njerézve, teksteve, programeve
dhe pérfagésimeve. Megjithatg, artikulli nuk synon té€ ndértojé njé model
teorik t& kufirit. Ai pérdor teoriné vetém aq sa &shté e nevojshme pér
té lexuar gjuhén e dokumenteve dhe pér t€ kuptuar se si kufiri Kosové-
Shqipéri shfaget né to si aférsi e kontrolluar.

NeE kété kuptim, edhe media luante rol té veganté né kété marrédhénie.
Radio-Televizioni shérbente, natyrshém, si mjet komunikimi, por edhe
si hapésiré e prodhimit t€ imazhit t& ndérsjellé. Pér shqiptarét e Kosovés,
programet e Shqipérisé nuk kishin vetém funksion informues, por ishin
edhe dritare drejt njé hapésire tjetér shqiptare, qé né realitet ishte njé
formé e aférsisé q€ kufiri politik nuk mund ta lejonte plotésisht.

N¢ raportet shqiptare pérmendet se materialet e Radio-Televizionit
té Tiranés q¢€ ishin transmetuar né¢ Kosové “jané pritur me ngrohtési”,
madje edhe kur ishin dhéné né serbokroatisht.!” Kjo éshté ¢ réndésishme
sepse tregon se pérmbajtja shqiptare kishte jeté pértej formatit gjuhésor
dhe pértej kontrollit teknik. Ajo funksiononte si shenjé e njé lidhjeje
kulturore qé déshirohej t€ mbahej gjallg.

NE té€ nj&jtén kohé, pérfagésuesit kosovaré kérkonin g€ edhe
Shqipéria ta pérfagésonte Kosovén né ményré pozitive. Njé nga
formulimet mé domethénése né dokumente arkivore éshté kérkesa: “Ne

8 AMP]J, “Informacion mbi géndrimin e delegacionit t€ Radio-Televizionit Shqiptar
né Kosové,” 7 dhjetor 1977, Dosja nr. 663, 1.

® AMPJ, “Informacion mbi géndrimin e delegacionit t€ Radio-Televizionit Shqiptar
né Kosové,” 2.

10 AMPJ, “Informacion mbi géndrimin e delegacionit t¢ Radio-Televizionit Shqiptar
né Kosové,” 2.



324 Mrika LIMANI-MYRTAJ

kemi dhéné ndonjé lajm t& miré pér vendin tuaj dhe do t& jeté miré té
béni edhe ju pér ne ndonjé lajm t&€ miré”."" Kjo nuk éshté thjesht kérkesé
redaksionale. Ajo flet pér nevojén e njohjes sé€ ndérsjellé. Kosova
kérkon t€ hyj€ n€ hapésirén simbolike t&€ Shqipérisé, jo vetém si ¢céshtje
politike, por si realitet shqiptar qé meriton pérfagésim.

Kétu mund té€ pérdoret me kujdes Benedict Anderson. Nése
komunitetet kombétare ndértohen pérmes komunikimit, qarkullimit té
lajmeve dhe pérfytyrimit té njé bashkésie mé t& gjeré,'? atéheré kérkesa
pér lajme t€ mira nuk &shté anésore. Ajo Eshté pjesé e prodhimit té njé
horizonti t€ pérbashkét shqiptar. Né kété rast, kufiri nuk zhduket, por
rinegociohet pérmes medias.

Kultura e pérbashkét dhe kufijté e artikulimit

Njé tjetér element 1 réndésishém &shté ményra se si kultura
pérdoret si gjuhé e pranueshme pér té folur pér aférsiné kombétare.
Né njé raport, pérfaqésues kosovaré theksojné se “€shté me réndési
sidomos bashképunimi né fushén e programeve si shprehje e ndjenjave
t€ popullit toné, pasi kemi nj€ kulturé t€ pérbashkét e unike”." Kjo fjali
éshté e forté pikérisht sepse pérdor kulturén si kategori ¢ mund t€ thoté
mé shumé sesa lejon politika.

“Kultura e pérbashkét” krijon njé hapésiré ku mund t€ artikulohet
aférsia pa u shprehur drejtpérdrejt njé pretendim politik. Ajo lejon qé
lidhja Kosové-Shqipéri té paraqitet si natyrore, historike dhe emocionale,
por njékohésisht e mban brenda njé forme té pranueshme institucionale.
Kjo &shté arsyeja pse arsimi, libri, teatri, muzika dhe televizioni kané
peshé té€ veganté né dokumente. Ato nuk jané fusha té pafajshme. Jané
forma t€ qarkullimit t& identitetit.

Plani i vitit 1977 e déshmon qarté kété. Ai parashihte pritje té
grupeve arsimore, studentore dhe artistike, dérgim tekstesh dhe

1" AMPJ, “Informacion mbi géndrimin e delegacionit t¢ Radio-Televizionit Shqiptar
né Kosové,” 4.

12 Benedict Anderson, Imagined Communities: Reflections on the Origin and Spread
of Nationalism (London: Verso, 1983), 6, 35-46.

3 AMPJ, “Informacion mbi géndrimin e delegacionit t¢ Radio-Televizionit Shqiptar
né Kosové,” 3.

bashképunim me institucione t€ Kosovés.'* T¢ gjitha kéto aktivitete e
béjné kufirin té kalueshém né€ ményré simbolike. Por kjo kalueshméri
nuk &shté e liré. Ajo éshté e planifikuar, e miratuar dhe e kontrolluar.
Prandaj, n€ kuptimin e Nail, kufiri kétu nuk éshté vet€ém ndalim. Ai
&shté rregullim 1 1€vizjes. Ai pércakton kush mund té€ kalojé, ¢faré mund
té garkullojé, né ¢faré kohe, me ¢faré emértimi dhe me ¢faré qéllimi.

N¢é kété piké mund té flitet pér njé formé t€ aférsis€ s€ kontrolluar.
Kosova dhe Shqipéria nuk ishin té ndara né ményré absolute. Por
marrédhénia e tyre nuk mund t€ zhvillohej as si aférsi e pakushtézuar.
Ajo duhej té kalonte pérmes njé€ serie filtrash politiké dhe institucionalé.
Pikérisht kjo e bén kufirin liminal: ai krijon njé hapésiré t€ ndérmjetme
ku lidhja ekziston, por nuk mund t€ shfaget pa ndérmjetésim.

Kjo gjendje e ndérmjetme nuk ishte pérjashtim i pérkohshém. Ishte
veté forma e marrédhénies. Pérfagésuesit kosovaré mund té flisnin pér
kulturé té pérbashkét, por duhej t&€ pérmendnin edhe kuadrin jugosllav.
Mund t€ kérkonin shkémbim programesh, por né€ gjuhén e reciprocitetit.
Mund té shprehnin respekt pér Shqipérin€, por pa e kthyer kété né
pozicion politik t€ drejtpérdrejté€. Kjo &€shté arsyeja pse kufiri ishte
mé shumé sesa ndarje. Ai ishte njé mekanizém g€ formésonte fjalorin
politik t&€ aktoréve qé i mésonte ata si t€ flisnin, ¢faré té theksonin, ¢faré
té linin t€ nénkuptuar dhe ku té ndaleshin.

Pérfundim

Kufiri Kosové-Shqipéri né€ vitet *70 nuk mund t& kuptohet vetém
si vijé shtetérore ndérmjet Jugosllavisé dhe Shqipéris€. Dokumentet
arkivore tregojné njé realitet mé té ndérlikuar: kufiri ishte regjim
garkullimi, mekanizém kontrolli dhe hapésiré e pérfytyrimit kulturor.
Ai nuk e ndérpriste lidhjen ndérmjet Kosovés dhe Shqipéris€, por e
vendoste até né forma té rregulluara dhe té€ kujdesshme. Teoria e
Thomas Nail ndihmon pér ta kuptuar kété marrédhénie sepse e trajton
kufirin si proces. Por thelbi i késaj trajtese nuk €shté ndértimi 1 njé
teorie t& pérgjithshme té kufirit. Thelbi €shté leximi i gjuhés pérmes sé
cilés kufiri béhet 1 pranishém né dokumente: né ményrén si emértohet

“ AMAK, “Plani i Ministrisé sé€ Arsimit dhe té Kulturés,” 1-5.

bashképunimi, si kufizohet aférsia, si kérkohet reciprociteti dhe si
kultura béhet hapésiré e pranueshme pér t€ folur pér lidhjen Kosové-
Shqipéri.

N¢ fund, réndésia e kufirit nuk géndron vetém né até€ q€ ndante,
por né até qé prodhonte. Ai prodhonte kujdes, pérkthim politik,
reciprocitet, dé€shiré pér njohje dhe forma t€ ndérmjetme té pérkatésisé.
Pér shqiptarét e Kosovés, Shqipéria ishte njé prani qé¢ nuk mund té
pérqafohej hapur politikisht, por g€ mund té mbahej gjallé pérmes
kulturés, arsimit dhe medias. Kjo e bén kufirin Kosové-Shqipéri njé
hapésiré ku politika e ndarjes dhe imagjinata e aférsis€ bashkéjetonin
né€ ményré t€ vazhdueshme.

